
Bod yn Barod i’r Ysgol
Yr hyn sydd ei angen ar rieni i fod 
yn barod ar gyfer yr ysgol!

Mae dechrau’r ysgol gynradd yn gam enfawr 
i’ch plentyn (ac i chi).  Bydd eich un bach 
yn gadael y feithrinfa/lleoliad cyn-ysgol 
a phrif ofalwyr eraill ar ôl a bydd gwersi, 
ystafelloedd dosbarth a llawer o bobl newydd i 
ymgyfarwyddo â nhw.

Mae ymchwil gan Disney Junior yn amlygu’r 
prif bryderon i’r rheiny â rôl rhianta sydd yn 
anfon eu plant pedair neu bump oed i’r ysgol 
gynradd am y tro cyntaf.  Datgelodd arolwg o 
1,000 o rieni fod 69% yn teimlo’n hyderus am 
eu plentyn yn dechrau’r ysgol ym mis Medi.  Os 
yw hyn yn swnio fel chi, arhoswch gyda ni – 
rydych yn y lle iawn!

Mae’r pryderon hyn yn cynnwys rhai 
o’r heriau emosiynol, cymdeithasol, 
corfforol a materol y mae pob teulu â 
phlant cyn-ysgol yn eu hwynebu cyn i’r 
tymor ddechrau. Mae’n gwbl naturiol i 
boeni ychydig, ond does dim angen iddo 
fod yn frawychus. Y newyddion da yw 
bod digonedd o ffyrdd y gallwch baratoi 
eich hun a’ch plentyn am y cyfnod nesaf 
o’u haddysg. Dyma brif awgrymiadau a 
chyngor ymarferol Parentkind i wneud y 
cyfnod pontio hwn mor hawdd â phosibl 
i’r teulu cyfan.

Prif bryderon rhieni pan fydd eu 
plentyn yn dechrau’r ysgol:

Ymgartrefu 
Gwneud ffrindiau
Mynd i’r tŷ bach 

71% 69%

28%
20% 19%

Camymddwyn 
Hoffi eu hathro



parentkind.org 2

Bod yn Barod i’r Ysgol CANLLAW I RIENI 

Paratoi yn emosiynol 
– mwynhau’r profiad
Paratowch EICH HUN yn gyntaf
Bydd eich plentyn cyn-ysgol yn synhwyro unrhyw orbryder 

sydd gennych, felly eich tasg gyntaf yw sicrhau eich bod yn 

teimlo’n gadarnhaol. Dyma sut y gallwch gael gwared ar eich 

pryderon i gyd a mwynhau edrych ymlaen at ddiwrnod mawr 

eich plentyn.

Grym gwybodaeth
Canfyddwch gymaint ag y gallwch gan yr ysgol am y diwrnod 

cyntaf, er mwyn i chi a’ch plentyn allu ymgyfarwyddo ymlaen llaw.  

Casglwch ddarnau defnyddiol o wybodaeth i ddechrau creu 

darlun. Edrychwch ar luniau o’r ysgol, y staff a’r plant mewn gwisg 

ysgol ar-lein i helpu i ddychmygu bod yn rhan o’r amgylchedd. 

Mae siarad yn dda
Os oes gennych deulu neu ffrindiau sydd wedi profi antur 

‘diwrnod cyntaf yr ysgol’, ceisiwch eistedd i lawr gyda nhw am 

baned o de a sgwrs. Gofynnwch iddynt ddweud wrthych am eu 

profiad a rhannu unrhyw gyngor da. Gall fod yn dda i chi siarad 

am eich pryderon – maent yn dweud bod rhannu problem yn 

ei haneru!

Ymgyfarwyddo â’r ysgol
Bydd ysgol eich plentyn yn trefnu sesiynau blasu, cyfarfodydd 

croesawu a theithiau cyn iddynt ddechrau, ond gallwch wneud 

mwy. Ewch i ffeiriau haf ac wrth gerdded o gwmpas, siaradwch 

am yr hyn sydd yn digwydd ar yr iard ac yn yr ystafelloedd 

dosbarth (mae’r digwyddiadau hyn yn wych ar gyfer dod o hyd i 

deganau a llyfrau ail-law hefyd). Os oes gennych blant hŷn sydd 

eisoes yn yr ysgol, ewch â’r rhai bach gyda chi ar ddiwrnodau 

agored a pherfformiadau ysgol. Os ydych yn gwybod enw athro 

eich dosbarth, siaradwch amdanyn nhw gyda’ch plentyn, er 

mwyn iddynt ddechrau teimlo’n gyfarwydd.

Darllenwch lyfrau am blant yn dechrau’r ysgol amser gwely 

neu chwaraewch gemau. Bydd gweithgareddau hwyliog yn 

ymwneud â’r ysgol yn helpu i’w paratoi a bydd yn gwneud 

iddynt edrych ymlaen at antur newydd.

 Fy Niwrnod Cyntaf yn yr Ysgol y BBC
Mae hon yn gêm wych ar gyfer cyflwyno plant cyn-
ysgol i amgylchedd ystafell ddosbarth. Gall rhieni 
a gofalwyr helpu eu plentyn i greu cymeriad, dewis 
siwmper ysgol, yna archwilio’r ysgol a dod o hyd i’r 
holl weithgareddau i’w chwarae. 

Cyfathrebu dwy ffordd
Gallwch ddod o hyd i’r rhan fwyaf o wybodaeth ar wefan yr ysgol, 

neu eu ffonio. Os ydych yn poeni am rywbeth, trefnwch ymweliad 

â’r ysgol a gofynnwch i siarad ag athro eich plentyn neu aelod o’r 

tîm gofal bugeuliol am eich pryderon.

Bydd siarad ag aelod cyfeillgar a chymwynasgar o’r staff yn 

gwneud gwyrthiau i dawelu eich meddwl. Byddwch hefyd yn 

adnabod o leiaf un person ar y diwrnod cyntaf!

  Canfyddwch: 

Beth i’w wneud os bydd eich plentyn yn anhwylus
Pwy yw pwy
Y cwricwlwm
Y drefn ddyddiol
Tudalennau’r dosbarth
Cinio ysgol
Clybiau
Diweddariadau’r Gymdeithas Rhieni Athrawon
Pwy allai fod yn nosbarth eich plentyn

Yn yr un modd, rhowch gymaint o wybodaeth ag y gallwch am 

eich plentyn i’r ysgol, fel y pryderon mawr sydd ganddynt neu 

unrhyw beth y mae angen cymorth penodol arnynt yn ei wneud.

Bydd y rhan fwyaf o ysgolion yn gofyn i chi am yr holl wybodaeth 

yma ac mi fydd mewn adroddiadau o’u lleoliad cyn-ysgol, ond 

mae bob amser yn werth sôn am bethau allai helpu.

   Awgrym defnyddiol! 

Hyd yn oed os nad oes gan eich plentyn unrhyw 
alergeddau, mae’n dda gwybod a yw’r ysgol 
newydd yn ‘ddi-gnau’.

Canmolwch yr ysgol fawr
Os yw eich plentyn yn clywed pethau cadarnhaol gennych chi 

am yr ysgol, byddan nhw eu hunain yn fwy cadarnhaol.

Siaradwch am yr ysgol mewn ffordd gadarnhaol, gan ddangos 

brwdfrydedd am yr addysg a’r profiadau y bydd eich plentyn yn 

dod ar eu traws yn ystod y flwyddyn gyntaf yn yr ysgol. Y ffordd 

https://www.bbc.co.uk/bitesize/topics/zhtcvk7/articles/znc9vk7

Paratoi ymennydd bach ar gyfer dysgu 
Mae rhai pethau syml y gallwch eu gwneud gartref i helpu eich 

plentyn i baratoi ar gyfer yr addysg y byddant yn ei gael yn yr 

ysgol.

Darllen
Mae ymchwil yn dweud wrthym mai darllen gyda’ch plentyn 

bob dydd yw’r ffordd bwysicaf o gefnogi addysg gynnar eich 

plentyn. Felly gwnewch amser ar gyfer straeon amser gwely ac 

ewch i’ch llyfrgell leol er mwyn i’ch plentyn allu dewis llyfrau i 

gyd-fynd â’u diddordebau nhw. Edrychwch am lyfrau stori neu 

lyfrau ffeithiol sydd yn dod â’r diwrnod ysgol yn fyw. Dylai fod 

rhai yn eich llyfrgell leol y gallwch gael eu benthyg.

Siarad
Anogwch eich plentyn i gymryd diddordeb yn y byd o’u 

hamgylch ac i fod eisiau gwneud pethau drostynt eu hunain. 

Siaradwch a rhyngweithiwch gyda nhw gymaint â phosibl, am y 

bydd hyn yn ymestyn eu geirfa a’u dealltwriaeth o’r byd. 

Dysgu 
Helpwch eich plentyn i ymgyfarwyddo â llythrennau’r wyddor 

a rhifau hyd at 10 neu 20. Gallwch annog eich plentyn i edrych 

ar hysbysiadau mewn mannau cyhoeddus, defnyddio llyfr yr 

wyddor, cyfrif gwrthrychau, canu rhigymau rhifau neu chwarae 

â theganau llythrennau a rhifau.

Rhannu
Helpwch eich plentyn i ymgyfarwyddo â rhannu a chymryd tro, 

trwy gymryd rhan mewn gweithgareddau gydag aelodau o’r 

teulu a ffrindiau.

Stopio
Datblygwch ffocws a gallu eich plentyn i ganolbwyntio yn 

raddol trwy eistedd gyda’ch gilydd yn gwneud jig-so, lliwio neu 

edrych ar lyfrau. 

Adnabod
Mae’n ddefnyddiol os yw eich plentyn yn gallu adnabod eu 

henw pan fydd wedi ei ysgrifennu, er mwyn iddynt allu dod 

o hyd i’w bachyn neu hambwrdd a gofalu ar ôl eu heiddo. 

Mae athrawon yn aml yn rhoi darlun neu lun gerllaw enw pob

plentyn i’w wneud yn haws iddynt. 

y byddwch chi a’ch teulu yn siarad am yr ysgol gyda (neu o fewn 

clyw) eich plentyn fydd yn cael y dylanwad mwyaf ar y ffordd 

y maent yn teimlo am fynd. Felly hyd yn oed os nad yw eich 

atgofion chi o’r ysgol yn rhai arbennig o hapus, gwnewch yn siŵr 

eich bod yn siarad yn gadarnhaol gyda’ch plentyn ynghylch eu 

profiad nhw o’r ysgol.

Ymarferwch sgiliau cymdeithasol da gyda’ch plentyn, er 

enghraifft, gwenu, gwneud cyswllt llygaid, rhannu a bod yn 

ddefnyddiol ac yn garedig. Anogwch nhw i ymarfer y sgiliau hyn 

gyda chi, aelodau eraill o’r teulu a ffrindiau. Dysgwch eich plentyn 

am bwysigrwydd peidio â bod ofn gofyn am gymorth neu i roi 

gwybod i oedolyn os oes rhywbeth gwael wedi digwydd

   Awgrym arbennig! 

Os byddant yn eich gweld chi’n siarad â rhieni eraill 
ac yn gwneud ffrindiau, byddant yn meddwl mai 
dyma’r peth iawn i’w wneud. Felly, byddwch yn 
ddewr a pharatoi i wneud ffrindiau newydd!

Sarah Ebner, awdurThe Starting School Survival Guide

Cymryd rhan
Mae ymchwil yn dangos bod plant o bob oed yn gwneud yn 

well yn yr ysgol pan fydd rhieni yn gysylltiedig ac yn ymgysylltu 

â’u haddysg. Dywed arbenigwyr: “Mae effaith ymgysylltu gan 

rieni yng ngyrfa ysgol myfyriwr yn gyfwerth ag ychwanegu dwy i 

dair blynedd ychwanegol i addysg myfyriwr.

Dywed athrawon wrthym mai’r 
chwe budd pennaf yw:
1. Datblygu ymddiriedaeth a gwella’r

berthynas rhwng rhieni ac athrawon
2. Gwella cyflawniad academaidd
3. Gwella ymddygiad
4. Datblygu ethos a diwylliant ysgol a rennir
5. Lleihau absenoldeb
6. Cynyddu dyheadau

Mae cefnogi addysg eich plentyn yn ffordd dda o ddangos iddynt 

eich bod yn gwerthfawrogi eu haddysg a bydd yn gwneud i chi 

deimlo’n fwy o ran o’u hastudiaethau a’u datblygiadau.

Cofiwch, byddant bob amser eich 
angen chi!
Er bod eich plentyn yn dod yn fwy annibynnol, 
mae gennych ran allweddol i’w chwarae ym 
mywyd ysgol eich plentyn o hyd.

https://www.parentkind.org.uk/Parents/Reading-with-your-kids
https://www.parentkind.org.uk/For-Schools/Why-parents-matter

  Awgrym athro! 

Os yw eich plentyn yn awyddus i roi cynnig ar 
ddarllen ac ysgrifennu, siaradwch â’r ysgol am y 
ffordd y byddant yn addysgu – bydd ganddynt eu 
ffyrdd eu hunain. Nid ydych eisiau i’ch plentyn orfod 
dad-ddysgu’r hyn yr ydych wedi ei ddysgu iddynt er 
mwyn gallu gwneud ffoneg neu ysgrifen redeg. 

Gadael fynd
Mae athrawon ysgol gynradd wedi profi’r sbectrwn cyfan 

o ddechreuwyr ysgol, o’r rheiny sydd yn methu cyfrif i un, i 

Mozarts bach. Maent wedi eu hyfforddi i ddatblygu pawb. 

Byddwch yn dal yn rhan enfawr o addysg eich plentyn a gallwch

bob amser siarad â’u hathro er mwyn deall y ffordd orau o 

gefnogi eu haddysg y tu allan i’r ysgol hefyd.

Paratoi cymdeithasol
– byddwch yn barod i
gymysgu!
Gall gwneud ffrindiau newydd fod yn frawychus 
– i blant a rhieni! Mae’n amser bod yn ddewr a
chofiwch fod pawb yn yr un cwch.

Dod i adnabod y rhieni
Mynychwch unrhyw sesiynau sefydlu neu ymgartrefu. Mae’r 

rhain nid yn unig i’r plant ddod i adnabod ei gilydd, ond yn 

gyfle i chi gyfarfod â rhieni eraill yn eich ardal. Gofynnwch a oes 

grŵp ar y cyfryngau cymdeithasol neu rwydwaith ebost i rieni y 

gallwch ymuno ag ef. Dywedwch helo wrth y rhieni eraill wrth 

glwyd yr ysgol – byddwch mwy na thebyg yn pwyso ar eich 

gilydd cryn dipyn dros y blynyddoedd i ddod (gallwch atgoffa 

eich gilydd pryd mae diwrnod dim gwisg ysgol).

Gwneud ffrindiau newydd 
Anogwch eich plentyn i feddwl am y ffrindiau newydd y gallent 

eu gwneud, hyd yn oed os ydynt yn ymuno â’r ysgol gyda 

ffrindiau o’r feithrinfa neu’r lleoliad cyn-ysgol. Os gallwch ganfod 

pwy arall fydd yn eu dosbarth, gwahoddwch un o’r plant hynny 

draw i chwarae gyda’ch plentyn yn ystod y gwyliau haf. Fel 

hynny, unwaith bydd yr ysgol yn dechrau, bydd gan eich plentyn 

ffrind yn barod ar ddechrau’r tymor. Bydd hyn yn eu gwneud 

yn fwy cyfforddus pan fyddant yn mynd i mewn i’r dosbarth ar 

y diwrnod cyntaf hwnnw. Os nad ydych yn siŵr pa blentyn i’w 

wahodd, dewiswch un yr ydych wedi cyfarfod â’u rhieni ac yn 

dod ymlaen yn dda gyda nhw. Os bydd eich plant yn dod yn 

ffrindiau gorau byddwch yn gweld llawer mwy ohonynt!

  Awgrym defnyddiol! 

Mae ymuno â’r Gymdeithas Rhieni Athrawon yn 
ffordd sicr o wneud ffrindiau newydd a dod yn rhan 
o gymuned yr ysgol.

Pwy yw pwy a beth maent yn ei wneud? 
Mae pwy sydd yn gwneud beth yn amrywio o ysgol i ysgol, yn 

dibynnu ar anghenion cymuned yr ysgol, sgiliau’r staff ac, wrth 

gwrs, cyllid. 

Uwch Dîm Arwain (SLT) – yn atebol i’r Corff Llywodraethu am 

arweinyddiaeth a rheolaeth yr ysgol. Mae’r tîm yn cynnwys y 

Pennaeth neu’r Prif Athro, y Dirprwy Bennaeth neu’r Is-brifathro 

a staff addysgu allweddol eraill.

Gofal bugeiliol  – Gofal bugeiliol – yn cefnogi iechyd a lles 

cymdeithasol ac emosiynol plant yn yr ysgol. Bydd ysgol eich 

plentyn, gobeithio, yn cyfuno gofal bugeiliol trwy gydol yr 

addysgu.  Gallent hefyd fod â thîm gofal bugeiliol neilltuol 

naill ai wedi ei arwain gan athro (sydd yn aml yn gyfrifol am 

gynhwysiant), neu fel rôl arbenigol. 

Cymorth i deuluoedd  – mae’n ymestyn gofal bugeiliol 

i’r rheiny â rôl rhianta. Gall cynghorwyr cymorth i rieni, 

swyddogion cyswllt â theuluoedd neu swyddogion lles addysg 

eich helpu gydag unrhyw broblemau y gallech eu cael yn 

cefnogi eich plant gartref ac yn yr ysgol. 

SENCO / ALNCO – y Cydlynydd Anghenion Addysgol Arbennig 

neu’r Cydlynydd Anghenion Dysgu Ychwanegol. Mae SENCO/

ALNCO yn gweithio mewn partneriaeth â theuluoedd plant ag 

anghenion addysgol arbennig/anghenion dysgu ychwanegol er 

mwyn sicrhau eu bod yn cael y cymorth sydd ei angen arnynt 

yn yr ysgol a bod unrhyw gynlluniau neu ddarpariaeth a gytunir 

yn cael eu cyflawni. 

Dysgu’r iaith 
Mae gan fywyd yr ysgol iaith a geirfa ei hun. Dyma 
rai enghreifftiau i’ch rhoi ar ben y ffordd.

ARE: Disgwyliadau ar sail oed.
ANG: Athro newydd gymhwyso yn eu blwyddyn 
gyntaf o addysgu
G&T: Na nid hynny! Mae’n dalfyriad ar gyfer abl 
a thalentog. Fe’i defnyddir i ddisgrifio plant sydd 
a’r gallu i ddatblygu ymhell y tu hwnt i’r hyn a 
ddisgwylir ar gyfer eu hoed.
ABCI: Addysg bersonol, cymdeithasol ac iechyd.
AAA / AAAA / ADY: Anghenion Addysgol Arbennig 
/ Anghenion Addysgol Arbennig ac Anabledd / 
Anghenion Dysgu Ychwanegol

Paratoi corfforol 
– gweithgareddau
ymarferol
Rhowch sgiliau ymarferol i’ch plant fydd o 
gymorth iddynt deimlo’n hapus ac yn hyderus am 
ddechrau’r ysgol gynradd: 

• Os bydd eich plentyn yn cael cinio poeth, dangoswch y 

fwydlen ar wefan yr ysgol iddynt er mwyn iddynt gael syniad

o’r hyn i’w ddisgwyl a dysgwch nhw i ddefnyddio cyllell a 

fforc. Os ydynt yn cael pecyn cinio, gwnewch yn siŵr eu bod 

yn gallu agor pecynnau a dadbacio eu bwyd heb gymorth – 

ewch am bicnic i ymarfer!

• Os oedd eich plentyn yn defnyddio eich ffôn neu lechen 

gartref, dysgwch nhw i ddefnyddio llygoden gyfrifiadurol –

efallai fydd un yn y dosbarth.

• Gwnewch yn siŵr bod eich plentyn yn hapus i fynd i’r

tŷ bach a thynnu eu dillad i fyny ac i lawr yn annibynnol.

Atgoffwch nhw i olchi eu dwylo yn drwyadl gyda dŵr a

sebon ar ôl iddynt fod i’r tŷ bach a chyn bwyd.

• Anogwch eich plentyn i wisgo eu hunain a cheisio gwisgo 

eu hesgidiau yn annibynnol. Dangoswch i’ch plentyn sut 

i wisgo siaced neu gôt, yn cynnwys cau’r sip. Gofynnwch 

i’ch plentyn geisio gwisgo eu gwisg ysgol ac yna newid i’w 

dillad ymarfer corff. Byddwch yn gweld yn gyflym pa bethau

sydd angen iddynt eu hymarfer. Dewiswch ganol elastig ac 

esgidiau cyfforddus a hawdd i’w bachu ar gyfer ysgol – mae 

Velcro yn wych!

   Awgrym defnyddiol! 

Rhowch hanner wyneb hapus ym mhob un o’u 
hesgidiau er mwyn iddynt wybod pa un sydd yn 
mynd ar pa droed.

Ymarfer mynd i’r ysgol 
Ewch am dro neu yrru heibio i’r ysgol er mwyn i’r adeilad a’r 

ardaloedd chwarae ddod yn gyfarwydd ac i wirio hyd y daith 

a chael eich plentyn yn gyfarwydd â’r daith. Mae’n werth 

gwneud y daith i’r ysgol sawl gwaith gyda’ch plentyn, a nodi 

ble mae’r fynedfa a phethau y byddwch yn eu gweld ar y 

daith. Mae plant yn hoffi’r cyfarwydd am ei fod yn gwneud 

iddynt deimlo’n ddiogel.

Trefn newydd 
Os ydych yn ymdrin â bywyd teuluol, eich swydd a threfn 

ysgol newydd, nid ydych ar eich pen eich hun. Gofynnwch i’r 

ysgol am glybiau brecwast ac ar ôl ysgol. Rhowch wybod i’ch 

cyflogwr ymhell o flaen llaw bod yr ysgol gynradd ar y gorwel. 

Efallai fydd angen i chi gael amser i ffwrdd i ollwng a chasglu o 

amgylch sesiynau ymgartrefu. Gall fod gan ysgol eich plentyn 

broses ymgartrefu i helpu’r plant i ddod yn gyfarwydd â’r 

diwrnod ysgol. Gallai hyn gynnwys diwrnodau byrrach am 

gyfnod o amser neu ddechrau am yn ail.

   Awgrym defnyddiol! 

Os ydych yn poeni sut bydd eich plentyn yn addasu 
i ddechrau’r ysgol, cysylltwch â’r ysgol i ganfod pa 
gefnogaeth sydd ar gael ar gyfer eich teulu.

     Trefn y bore     

1. Codwch hanner awr yn gynt na’ch
plentyn i achub y blaen arnynt (ac i wisgo mewn 
heddwch).

2. Agorwch y llenni neu trowch lamp ymlaen
yn ystafell eich plentyn 10 munud cyn bod 
angen iddynt godi, er mwyn rhoi cyfle iddynt 
ddihuno’n naturiol.

3. Defnyddiwch restr wirio bore gyda’ch plentyn  
er mwyn iddynt ddysgu’r hyn sydd angen  
iddynt  ei wneud bob dydd – wrth iddynt fynd 
yn h n, anogwch nhw i wneud mwy ar eu pen  
eu hunain.

4. Caniatewch ddigon o amser ar gyfer brecwast. 
Gadewch 15-20 munud i eistedd wrth y bwrdd, 
bydd yn rhoi ychydig funudau i chi sôn am y 
diwrnod sydd o’ch blaen, ac i fwyta brecwast 
sy’n eich llenwi fydd yn helpu eich plentyn i 
ganolbwyntio yn yr ysgol.

5. Diffoddwch y teledu neu lechi sydd yn tynnu 
sylw. Gallech gynnwys ychydig funudau efallai i 
wylio’r teledu os yw pawb yn barod mewn pryd, 
ond dim os bydd yn achosi problemau wrth 
adael y tŷ!

1. Edrychwch ym mag llyfrau eich plentyn am
unrhyw lythyrau neu nodiadau oddi wrth eu
hathrawon, swyddfa’r ysgol neu’r Gymdeithas
Rhieni Athrawon. Mae gwahoddiadau i bartïon
yn cael eu hanfon fel hyn yn aml hefyd.

2. Canfyddwch a oes unrhyw beth arbennig
yn digwydd y diwrnod nesaf y mae angen
rhywbeth anghyffredin arnynt ar ei gyfer e.e. 
esgidiau glaw, bocsys cardfwrdd, gwisg ar gyfer 
diwrnod y llyfr!

3. Siaradwch am eu diwrnod, darllenwch gyda’ch
gilydd ac (mewn amser) helpwch gyda thasgau 
gwaith cartref.

4. Gwnewch yn siŵr bod unrhyw lyfrau sydd yn
dod gartref yn ôl yn eu bag bob nos.

5. Helpwch eich plentyn i osod eu gwisg ysgol allan yn
barod ar gyfer y bore (yn cynnwys y DDWY esgid).

6. Anfonwch nhw i’r gwely ar amser, oherwydd nid
yw plant blinedig a phigog yn llawer o hwyl yn
y bore! Gall gymryd amser i sefydlu trefn, ond
daliwch ati ac ar y diwrnodau pan fydd popeth
yn mynd yn iawn, fel welwch fod y boreau yn
llawer gwell.

Paratoadau materol
– siopa!
Siopa am yr hanfodion
Bydd yr ysgol yn rhoi rhestr o bopeth sydd ei angen ar eich 

plentyn, ond efallai na fydd i gyd yn hanfodol o’r cychwyn, felly 

gofynnwch i rieni eraill beth sydd yn gallu aros tan nes ymlaen. 

Mae plant yn dod gartref wedi eu gorchuddio â phopeth – 

mwd, cinio, paent, toes. Felly os nad ydych eisiau gorfod golchi 

dillad bob nos, meddyliwch faint o wisgoedd ysgol fydd eu 

hangen arnoch.

   Awgrym defnyddiol! 

Gofynnwch a yw’r Gymdeithas Rhieni Athrawon 
yn cynnal gwerthiannau dillad ail-law – yn 
arbennig ar gyfer eitemau sydd yn cynnwys logo’r 
ysgol. Maent yn ffordd wych o gefnogi’r ysgol ac 
arbed arian. 

Ar ôl ysgol a threfn    
     y noson       

Helpwch eich plentyn i deimlo’n gyffrous am yr ysgol trwy eu 

helpu i ddewis unrhyw beth nad yw’n benodol i’r ysgol, fel 

trowsus byr, esgidiau glaw neu eu bag ymarfer corff.

Ewch ar daith arbennig i brynu gwisg ysgol a phethau eraill fydd 

eu hangen ar eich plentyn, fel potel ddŵr, esgidiau neu fag ysgol. 

Mae siopa am ddeunydd ysgrifennu yn hwyl i unrhyw oed!

Labelwch bopeth. Labeli enwau y gellir eu smwddio neu eu 

gwnïo sydd orau, ond gallech hefyd ysgrifennu ar labeli gyda 

beiro neu farciwr. Cofiwch fod hwn yn pylu wrth i’r dilledyn gael 

ei olchi. 

Rhestr siopa

1. Labeli enwau neu farcwyr sydd yn gwrthsefyll 

cael eu golchi

2. Siwmperi, cardiganau neu grysau chwys

3. Crysau neu grysau polo

4. Trowsusau, trowsusau byr, sgertiau neu 

binafforau

5. Sanau a theits

6. Côt

7. Het haf

8. Tei (ar gyfer rhai ysgolion yn unig)

9. Blaser (ar gyfer rhai ysgolion yn unig)

10. Siwmper gnu (ar gyfer rhai ysgolion yn unig)

11. Esgidiau ysgol cyfforddus

(gallai dewisiadau atal llithro osgoi damweiniau

ar yr iard a gallai velcro fod yn gynt

ac yn haws na charrai i’ch plentyn)

12. Het, sgarff a menig

13. Dillad diddos; esgidiau a haen allanol

14. Offer ymarfer corff gydag esgidiau cynfas, 

sanau a bag campfa i’w gario

15. Offer nofio os yw ysgol eich plentyn yn rhoi 

gwersi nofio

16. Gwarbac

17. Pecyn cinio a photel ddŵr

18. Bag llyfrau

Yn olaf – mwynhewch y profiad!
Gallwch helpu eich plentyn i edrych ymlaen at yr ysgol trwy 

ddileu ofn o’r anhysbys. Os ydynt eisoes yn mynd i feithrinfa 

neu leoliad cyn-ysgol, dylai’r cam i fyny i’r ‘ysgol fawr’ fod 

ychydig yn haws, ond bydd y camau syml hyn yn helpu eich 

plentyn i deimlo’n fwy hyderus. Pob lwc!

   Awgrym defnyddiol! 

Mwy o gwestiynau? Ymunwch â Chymdeithas 
Rheni Athrawon eich ysgol i weld trafodaethau’r 
grŵŵp.

Mae gymaint o resymau gwych dros gefnogi eich Cymdeithas 

Rhieni Athrawon yn yr ysgol yn cynnwys y cyfle i gymdeithasu 

a dod i adnabod rhieni eraill a’r staff. Mae’r Gymdeithas Rhieni 

Athrawon yn ffordd wych o gadw mewn cysylltiad a datblygu 

cysylltiadau cefnogol. Mae angen mwy o arian ar ysgolion 

bob amser ac mae pwyllgor y Gymdeithas Rhieni Athrawon 

yn penderfynu sut i wario unrhyw arian sydd yn cael ei godi, a 

gallai fod yn ddisgo ysgol, deunyddiau addysgol neu gyfarpar 

chwarae. Mae digwyddiadau yn dal yn ffordd boblogaidd o 

godi arian a dod â’r gymuned ynghyd, ond efallai y gwelwch 

fod gwerthu cacennau a helfeydd wyau Pasg wedi cael eu 

disodli gan gystadlaethau pobi, twrnameintiau pêl-droed a 

chystadlaethau hunluniau!

   Am fwy o awgrymiadau a syniadau am     
   gefnogi addysg eich plentyn, edrychwch 
   ar ein:    

Hyb Rhieni: adnodd defnyddiol i bob rhiant â phlentyn yn yr 

ysgol, yn cynnwys cyngor ymarferol, gwybodaeth a syniadau 

gan rieni, athrawon ac arbenigwyr eraill.

E-Fwletin Rhieni: cael diweddariadau rheolaidd yn syth i’ch 
mewnflwch gyda newyddion, nodweddion a digwyddiadau 

cyffrous i rieni. Ymunwch â’r eFwletin Rhieni

Y Cyfryngau Cymdeithasol: Dilynwch Parentkind ar Facebook

Os oes gennych awgrym i’w rannu gyda 
rhieni eraill, anfonwch neges atom yn 
parents@parentkind.org

https://www.parentkind.org.uk/For-Parents
https://www.parentkind.org.uk/signup
https://www.facebook.com/parentkind.org.uk
mailto:info%40parentkind.org.uk?subject=
https://twitter.com/Parentkind
https://www.facebook.com/parentkind.org.uk
https://www.linkedin.com/company/parentkind



